
Sino ang Makagagamit ng Aplikasyong ito
Kung ikaw ay mamamayan ng Estados Unidos na naninirahan 
o may tirahan sa Estados Unidos, maaari mong gamitin ang 
aplikasyong nasa libritong ito:
■ Magrehistro upang bumoto sa iyong Estado,
■ Ibalita ang pagbabago ng iyong pangalan sa iyong opisina ng 
pagpaparehistro ng botante,
■ Ibalita ang pagbabago ng iyong tirahan sa iyong opisina ng 
pagpaparehistro ng botante, o
■ Magparehistro sa isang partido politikal.

Mga Kataliwasan
Huwag pong gamitin ang aplikasyong ito kung ikaw ay 
naninirahan sa labas ng Estados Unidos at kanyang mga teritoryo 
at wala kang (legal na) tirahan sa bansang ito, o kung ikaw 
ay naglilingkod sa hukbong militar na nakatalaga sa labas ng 
bansa. Gamitin ang Pederal na Postkard na Aplikasyon na iyong 
makukuha sa mga base militar, mga embahadang amerikano o 
mga konsulado.
Tatanggapin ng mga bayan at klerk ng lungsod ng New 
Hampshire ang aplikasyong bilang kahilingan lamang para sa 
kanilang sariling pormularyo ng nagpaparehistrong botanteng 
nagpapadala lamang sa pamamagitan ng koreo.
Ang North Dakota ay hindi nagpaparehistro ng mga botante.
Ang batas ng Wyoming ay hindi nagpapahintulot ng 
pagpaparehistro sa pamamagitan ng koreo.

Paano Malalaman kung Ikaw ay 
Makapagpaparehistro bilang Botante sa 
Iyong Estado
Ang bawat Estado ay may mga kanyang sariling batas na 
nagsasabi kung sino ang makapagpaparehistro at makaboboto. 
Basahin ang impormasyong kaugnay ng iyong Estado sa Mga 
Alituntunin ng Estado.

Tandaan: Inaatas ng lahat ng mga Estado na ikaw ay 
mamamayan ng Estados Unidos dahil napanganak o naturalisado 
ka dito upang makapagrehistro bilang botante sa mga halalang 
pederal o halalan ng Estado. Labag sa batas pederal na 
magsinungalin at sabihin na ikaw mamamayan ng Estados Unidos 
upang makapagrehistro bilang botante sa anumang pederal, pang-
estado o pampook na halalan.

Tandaan din: Hindi ka maaaring makapagrehistro bilang 
botante sa higit sa isang lugar sa iisang panahon.

Paano Kumpletuhin ang Aplikasyong ito
Gamitin ang Mga Alituntunin ng Aplikasyon at Mga Alituntunin 
ng Estado na tuturo sa iyo kung paano kumpletuhin ang 
aplikasyong ito.
Sa simula, basahin ang Mga Alituntunin ng Aplikasyon. Ang 
mga alituntuning ito ay magbibigay sa iyong ng mahalagang 
impormasyon na nauukol sa sinumang gumagamit ng 
aplikasyong ito.
Sa susunod, hanapin ang iyong Estado sa Mga Alituntunin ng 
Estado. Gamitin ang mga alituntuning ito upang kumpletuhin 
ang mga Kahong 6, 7 at 8. Gamitin din ang mga alituntuning ito 
para sa impormasyon tungkol sa mga botanteng makaboboto at 
anumang sumpang inaatas para sa Kahon 9.

Mga Pangkalahatang Alituntunin
Kailan Dapat Magparehistro bilang Botante
Ang bawat Estado ay may kanyang sariling huling petsa ng 
pagpaparehistro upong bumoto. Tingnang ang huling petsa sa 
iyong Estado sa huling pahina ng libritong ito.

Paano Iharap ang Iyong Aplikasyon
Ipadala sa koreo ang iyong aplikasyon sa direksiyong nakalista 
sa ilalim ng iyong Estado sa mga Alituntunin ng Estado. O 
kaya’y dalhin mo ang aplikasyon sa iyong pampook na opisina ng 
pagpaparehistro ng mga botante.
Ang mga natitirang Estado na tumatanggap ng pambansang 
pormularyo ay tatanggap ng mga kopya ng aplikasyon na 
inilimbag galing sa imaheng pang-kompyuter sa karaniwang 
papel, na pinirmahan ng aplikante at ipinadala sa koreo sa isang 
sobre na may wastong halaga ng selyo.

Mga Botanteng Unang Bumoboto at 
Nagpaparehistro sa Pamamagitan ng Koreo
Kung unang beses kang nagpaparehistro bilang botante sa iyong 
hurisdiksiyon at ipinapadala mo sa koreo ang iyong aplikasyon sa 
pagpaparehistro, maaaring iatas sa iyong magharap ng katibayan 
ng iyong pagkakakilanlan sa unang mong pagboto.
Batay sa mga tiyak na kinakailangan ng iyong Estado, maaari 
mong iwasan ang pagharap ng katibayan ng pagkakakilanlan 
sa lugar ng pagbobotohan kapag unang beses kang boboto 
sa pamamagitan ng pagpadala sa koreo ng isang kopya ng 
dokumento ng pagkakakilanlan kasama ang aplikasyong ito. 
Nakalista sa mga Alituntunin ng Estado ang mga matatanggap 
na dokumento.
Huwag isama ang mga orihinal na dokumento sa 
aplikasyong ito.
Mangyaring basahin ang mga nakalakip na Alituntunin 
ng Estado upang malaman ang mga kinakailangan ng 
pagpaparehistro bilang botante sa iyong Estado.

Kung Ibinigay sa Iyo ang Aplikasyong Ito 
sa isang Ahensiya ng Estado o 

Pampublikong Opisina

Kung ibinigay sa iyo ang aplikasyong ito sa isang ahensiya 
ng Estado o pampublikong opisina, ikaw ang magpapasiya 
kung gagamitin mo ba ang aplikasyong ito o hindi.
Kung magpasiya kang gamitin ang aplikasyong ito upang 
magparehistro bilang botante, maaari mong kumpletuhin 
ito at dalhin sa ahensiya ng Estado o pampublikong opisina. 
Sila na ang maghaharap ng aplikasyon para sa iyo. O kaya’y 
maaari mong dalhin ito at ipadala sa koreo sa direksiyong 
nakalista sa ilalim ng iyong Estado sa mga Alituntunin ng 
Estado. Maaari mo ding dalhin ito sa iyong pampook na 
opisina ng pagpaparehistro ng mga botante.

Tandaan: Ang pangalan at kinaroroonan ng ahensiya ng 
Estado o pampublikong opisina kung saan mo natanggap 
ang aplikasyon ay mananatiling lihim. Hindi ito lilitaw sa 
iyong aplikasyon. Kung magpasiya ka ding hindi gamitin 
ang aplikasyong ito upang magparehistro bilang botante, ang 
pasiyang ito ay mananatiling lihim. Hindi maaapektohan 
nito ang serbisyong matatanggap mo sa ahensiya o opisina.

Kahon 1 — Pangalan
Ilagay dito ang iyong buong pangalan sa ganitong pagkakasunud-
sunod — Apelyido, Pangalan, Pangalawang Pangalan. Huwag 
gumamit ng mga palayaw o unang titik.

Tandaan: Kung ang aplikasyong ito ay para sa isang pagbagabo 
ng pangalan, sabihin sa amin sa Kahon A (sa ibabang kalahati ng 
pormularyo) ang iyong buong pangalan bago mo ito binago.

Kahon 2 — Direksiyon ng Tirahan
Ilagay sa kahong ito ang direksiyon ng iyong tirahan (direksiyon 
ayon sa batas). Huwag ilagay dito ang iyong direksiyong pang-
koreo kung ito’y kakaiba sa direksiyon ng iyong tirahan. Huwag 
gumamit ng isang kahon sa tanggapan ng koreo o daang bukid 
(rural route) na walang numero ng kahon. Basahin ang mga tiyak 
ng alituntunin ng estado para sa mga pamaraang dapat sundin sa 
paggamit ng mga numero ng daan (route numbers).

Tandaan: Kung dati kang nakarehistro ngunit ito ang unang 
beses na nagpaparehistro sa direksiyong nasa Kahon 2, sabihin 
sa amin sa Kahon B (sa ibabang kalahati ng pormularyo) ang 
direksiyon kung saan ka dating nakarehistro. Mangyaring 
tandaan ang lahat ng matatandaan sa dati mong direksiyon at 
ibigay ito sa amin.

Tandaan din: Kung ikaw ay naninirahan sa bukid at wala 
kang direksiyon sa isang kalye, o kung wala kang direksiyon, 
mangyaring ipakita sa amin kung saan ka naninirahan 
sa pamamagitan ng mapang nasa Kahon C (sa ibaba ng 
pormularyo).

Kahon 3 — Direksiyong Pang-koreo
Kung inihahatid ang iyong mga sulat sa isang direksiyong kakaiba 
sa direksiyong nasa Kahon 2, ilagay ang iyong direksiyong pang-
koreo sa kahong ito.

Tandaan: Kung wala kang direksiyon sa Kahon 2, dapat mong 
isulat sa Kahon 3 ang isang direksiyon kung saan maaaring 
mapadalahan ka ng sulat sa koreo.

Kahon 4 — Petsa ng Kapanganakan
Ilagay sa kahong ito ang iyong petsa ng kapanganakan sa 
ganitong pagkakasunud-sunod — Buwan, Araw, Taon. Mag-ingat 
na huwag gamitin ang petsa ngayon!

Kahon 5 — Numero ng Telepono
Hinihingi ng karamihan ng mga Estado ang iyong numero 
ng telepono kung sakaling may mga tanong tungkol sa iyong 
aplikasyon. Gayunman, hindi mo na dapat kumpletuhin ang 
kahong ito.

Kahon 6 — Numero ng Pagkakakilanlan
Inaatas ng batas pederal na likumin ng mga estado ang isang 
numero ng pagkakakilanlan mula sa bawat nagpaparehistro. 
Dapat mong basahin ang mga tiyak na alituntunin ng iyong 
estado para sa tanong 6 hinggil sa impormasyon kung anong 
numero ang maaaring tanggapin sa iyong estado. Kung wala 
kang lisensiya ng pagmamaneho o numero ng panlipunang 
katiwasayan, mangyaring banggitin ito sa pormularyo at bibigyan 
ka ng numero ng iyong estado.

Kahon 7 — Pagpili ng Partido
Sa ilang Estado, dapat kang magparehistro sa isang partido kung 
nais mong sumali sa primaryang halalan, kawkus o kapulungan 
ng partidong ito. Upang malaman kung inaatas ba ito ng iyong 
Estado, tingnan ang numero 7 ng mga Alituntunin sa iyong 
Estado.
Kung nais mong magparehistro sa isang partido, ilimbag sa kahon 
ang buong pangalan ng pinili mong partido.
Kung hindi mo nais magparehistro sa isang partido, isulat ang 
“no party” (walang partido) o iwanang walang laman ang kahon. 
Huwag isulat ang salitang “independent” (nagsasarili) kung ang 
ibig mong sabihin ay “no party” dahil maaaring magkamali at 
maituring ito bilang pangalan ng isang partido politikal sa iyong 
Estado.

Tandaan: Kung hindi ka magpaparehistro sa isang partido, 
maaari ka pa ding bumoto sa mga pangkalahatang halalan at di-
partidistang primaryang halalan.

Kahon 8 — Lahi o Grupo ng Etnisidad
Hinihingi ng ilang Estado ang iyong lahi o grupo ng etnisidad 
upang ipatupad ang Pederal na Batas sa Karapatan sa 
Pagboto. Upang malaman kung inaatas ba ng iyong Estado ang 
impormasyong ito, tingnan ang numero 8 ng mga Alituntunin sa 
iyong Estado. Kung gayon man, ilagay sa Kahon 8 ang lahing nasa 
listahan sa ibaba na pinakamabuting naglalarawan sa iyo:

Amerikanong Indian o Katutubo ng Alaska
Asyatiko o Taga-Pasipiko
Itim, hindi Kastila ang Pinanggalingan
Kastila
Maraming lahi
Puti, hindi Kastila ang Pinanggalingan
Iba

Kahon 9 — Pirma
Repasuhin ang impormasyong nasa bilang 9 sa mga alituntunin 
ng iyong Estado. Bago mo pirmahan o isulat ang iyong marka, 
siguraduhin na:
(1) Tinutupad mo ang mga kinakailangan ng iyong Estado, at
(2) Naiintindihan mo ang lahat ng Kahon 9.
Sa huli, ilagda mo ang iyong buong pangalan o isulat ang iyong 
marka, at ilimbag ang petsa nitong araw na ito sa ganitong 
pagkakasunud-sunod — Buwan, Araw, Taon.
Kung hindi makapirma ang aplikante, ilagay sa Kahon D ang 
pangalan, direksiyon at numero ng telepono (hindi sapilitan) ng 
taong tumulong sa aplikante.

Mga Alituntunin ng Aplikasyon
Bago kumpletuhin ang katawan ng pormularyong ito, mangyaring basahin ang mga tanong na nasa itaas ng pormularyo na nagtatanong 
kung ikaw ba ay mamamayan ang Estado Unidos at kung ikaw ay may 18 taong gulang sa pagsapit o bago sumapit ang araw ng 
halalan. Kung ang sagot mo ay hindi sa anuman sa mga tanong na ito, hindi mo maaaring gamitin ang pormularyong ito upang 
magparehistro bilang botante. Gayunman, maaaring magbigay ang mga tiyak na alituntunin ng estado ng karagdagang impormasyon 
kung sino ang makapagpaparehistro bilang botante bago ang 18 taong gulan.

Mga Alituntunin ng Estado
California

Huling Petsa ng Pagpaparehistro — 15 
araw bago sumapit ang halalan.
6. Numero ng Pagkakakilanlan. Kung 
magpaparehistro ka bilang botante, 
dapat mong ibigay ang iyong lisensiya 
sa pagmamaneho sa California o numero 
ng pagkakakilanlan sa California, 
kung mayroon ka nito. Kung wala kang 
lisensiya sa pagmamaneho o numero 
ng pagkakakilanlan, dapat mong ibigay 
ang huling apat na bilang ng iyong 
Numero ng Panlipunang Katiwasayan (o 
SSN sa Ingles). Kung hindi mo isasama 
ang impormasyong ito, kailangan 
mong magpakita ng dokumento ng 
pagkakakilanlan kapag boboto ka na.
7. Pagpili ng Partido. Mangyaring ilagay 
ang pangalan ng partido politikal kung 
saan mo nais magparehistro. Kung hindi 
mo nais magparehistro sa isang partido, 
isulat ang “Decline to State” (Tumangging 
Banggitin) sa espasyong nakalaan.
Ipinapahintulot ng batas ng California ang 
mga botanteng “tumangging banggitin” 
ang kanilang pagkaanib sa isang 
kwalipikadong partido politikal o umanib 
sa isang di-kwalipikadong partido politikal 
upang bumoto sa primaryang halalan ng 
anumang kwalipikadong partido politikal 
na naghaharap ng paunawa sa Kalihim 
ng Estado na nagpapahintulot sa kanilang 
gawin ito. Maaari mong tawagan ang 
1-800-345-VOTE o bisitahin ang 
www.ss.ca.gov upang malaman kung anong 
mga partido politikal ay nagpapahintulot 
sa mga botanteng walang pagkaanib na 
sumali sa kanilang primaryang halalan.
8. Lahi o Grupo ng Etnisidad. Iwanang 
walang laman.
9. Pirma. Upang makapagparehistro sa 
California, ikaw ay dapat:
• mamamayan ng Estado Unidos
• naninirahan sa California
• 18 taong gulang o mas higit sa pagsapit 
ng susunod na halalan
• hindi nakakulong o pinalayang 
may-pasubali (parole) pagkatapos 
mapatunayang nagkasala sa isang krimen
• kasalukuyang hindi nahatulan ng isang 
hukuman na ikaw ay walang kakayahang 
pangkaisipan
Kailangang pirmahan. Kung tinutupad 
mo ang mga kinakailangan sa itaas, 
pirmahan at isulat ang petsa sa tarheta ng 
pagpaparehistro sa espasyong nakalaan.

Pansinin: Katibayan ng 
Pagkakakilanlan ng Botante
(Alinsunod sa Help America Vote Act 
[Batas sa Pagtulong sa Amerikang Bumoto] 
ng 2002)
Kung boboto nang personal:
• Dapat iharap ng isang botanteng unang 
beses na bumoboto at nagpaparehistro 
sa pamamagitan ng koreo sa nauukol sa 
opisyal ng halalan ng estado o pook:
1) ang isang umiiral at may-bisang 

dokumento ng pagkakakilanlan na may 
larawan; o

2) isang umiiral na kuwentang galing sa 
isang utilidad, ulat ng bangko, tseke 
ng gobyerno, tseke ng suweldo o ibang 
dokumento ng gobyerno na nagpapakita 
ng pangalan at direksiyon ng botante.

Kung boboto sa pamamagitan ng koreo:
• Ang isang botanteng unang beses 
na bumoboto at nagpaparehistro sa 
pamamagitan ng koreo ay dapat magharap 
ng isang KOPYA ng isa sa mga sumusunod 
na dokumento sa kanyang balota ng 
botanteng nagpapadala lamang:
1) umiiral at may-bisang dokumento ng 

pagkakakilanlan na may larawan; O
2) umiiral na kuwentang galing sa isang 

utilidad, ulat ng bangko, tseke ng 
gobyerno, tseke ng suweldo o ibang 
dokumento ng gobyerno na nagpapakita 
ng pangalan at direksiyon ng botante.

Mga Botanteng Nagpaparehistro sa 
Pamamagitan ng Koreo:
Ang mga taong nagpaparehistro bilang 
botante sa pamamagitan ng koreo at 
naghaharap ng isang numero ng lisensiya 
ng pagmamaneho na maitutumbas ng 
opisyal ng halalan ng estado o pook 
sa isang umiiral na katibayan ng 
pagkakakilanlan sa estado ay hindi 
na mangangailangang magharap ng 
dokumento ng pagkakakilanlan kapag 
boboto sila. Hindi na rin mangangailangan 
ang mga botanteng magharap ng 
dokumento ng pagkakakilanlan kapag 
boboto sila kung sila’y: (i) binibigyan ng 
karapatang bumoto sa paraang kakaiba 
sa pagboto nang personal alinsunod sa 
Voting Accessibility for the Elderly and 
Handicapped Act (Batas sa Kakayahang 
Makapasok sa Lugar ng Pagbobotohan 
ng mga Nakatatanda at mga Taong may 
Pagkabalda); o (ii) may karapatang bumoto 
sa paraang kakaiba sa pagboto nang 
personal alinsunod sa anumang ibang 
pederal na batas.

Ang mga pangangailangang ito sa 
pagkakakilanlan ay tumutukoy sa 
mga halalan lamang kung saan may 
pederal na tungkulin sa balota. Kung 
hindi ka magpakita ng katibayan 
ng pagkakakilanlan, maaari kang 
bumoto nang pansamantala gamit ang 
pansamantalang balota.
Direksiyon sa Koreo:

Secretary of State
Elections Division
1500 11th Street
Sacramento, CA 95814



Aplikasyon ng Pagpaparehistro ng Botante
Bago kumpletuhin ang pormularyong ito, repasuhin ang mga Pangkalahatang Alituntunin, 

mga Alituntunin ng Aplikasyon at Alituntunin ng Estado.

Ikaw ba ay isang mamamayan ng Estado Unidos?  Oo  Hindi

Ikaw ba ay 18 taong gulang sa pagsapit o bago sumapit ang araw ng halalan?  Oo  Hindi
Kung ang sagot mo ay “Hindi” sa anuman sa mga tanong, ihinto ang pagkumpleto ng pormularyo.
(Basahin ang mga tiyak na alituntunin ng estado hinggil sa mga patakaran ukol sa mga taong 
makapagpaparehistro bago ang 18 taong gulang.)

This space for office use only.

1
(Bilugin ang isa)

Mr. Mrs. Miss Ms.

Apelyido Pangalan (Mga) Pangalawang Pangalan (Bilugin ang 
isa)
Sr II III IV

2
Direksiyon ng Tirahan # ng Apt. o Lote Lungsod/Bayan Estado Zip Code

3
Direksiyon Kung Saan Ka Tumatanggap ng Sulat Kung Kakaiba Sa Itaas Lungsod/Bayan Estado Zip Code

4
Petsa ng Kapanganakan

Buwan Araw Taon

5 Numero ng Telepono (opsiyonal) 6 Numero ng Pagkakakilanlan - (Tingnan ang bilang 6 sa mga alituntunin 
ng iyong Estado)

7 Partidong Pinili
(Tingnan ang bilang 7 sa mga alituntunin ng iyong 
Estado)

8 Lahi o Grupo ng Etnisidad
(Tingnan ang bilang 8 sa mga alituntunin ng 
iyong Estado)

Nirepaso ko ang mga alituntunin ng aking estado at sinusumpa/
pinapatunayan ko na:
■ Ako’y mamamayan ng Estado Unidos
■  Tinutupad ko ang mga pangangailangan upang maging botante sa 

aking estado at sang-ayon ako sa anumang sumpang kailangan.
■  Ang impormasyong ibinigay ko ay totoo ayon sa aking 

pinakamabuting pagkakaalam na kung hindi totoo’y mapaparusahan 
ako dahil sa pagsisinungaling. Kung ako’y nagbigay ng di-totoong 
impormasyon, maaari akong multahan, ibilanggo o (kung ako’y hindi 
mamamayan ng Estado Unidos) itapon mula sa Estados Unidos o 
tanggihan ang aking pagpasok dito.

9
Ilagda ang buong pangalan (o maglagay ng marka) 

Petsa:

 Buwan Araw Taon

Kung unang beses kang nagpaparehistro bilang botante: mangyaring basahin ang mga alituntunin ng aplikasyon hinggil sa impormasyon ukol sa 
pagharap ng mga kopya ng mga may-bisang dokumento ng pagkakakilanlan kasama ang pormularyong ito.

Kumpletuhin ang mga bahagi sa ibaba kung sila’y tumutukoy sa iyo.
Kung ang aplikasyong ito ay para sa isang pagbabago ng pangalan, ano ang dati mong pangalan bago mo ito baguhin?

A
Mr.
Mrs.
Miss
Ms.

Apelyido Pangalan (Mga) Pangalawang 
Pangalan

(Bilugin ang isa)
Jr Sr II III IV

Kung dati kang nakarehistro ngunit ito ang unang beses na nagpaparehistro ka sa direksiyong nasa Kahon 2, ano ang direksiyon kung saan ka dating nakarehistro.

B
Kalye (o daan at numero ng kahon) Apt. # ng Apt. o Lote Lungsod/Bayan Estado Zip Code

Kung ikaw ay naninirahan sa bukid at wala kang numero ng kalye, o wala kang direksiyon, mangyaring ipakita sa mapa kung saan ka naninirahan.

C

■  Isulat ang mga pangalan ng mga sangang-daan (o mga kalye) na pinakamalapit 
sa iyong tirahan.

■ Gumuhit ng X upang ipakita kung saan ka naninirahan.
■  Gumamit ng tuldok upang ipakita ang mga anumang paaralan, simbahan, 

tindahan o ibang palatandaang lugar na pinakamalapit sa iyong tirahan, at 
isulat ang pangalan ng palatandaan.

Kung ang aplikante ay hindi makapirma, sino ang tumulong sa aplikanteng kumpletuhin ang aplikasyong ito? Isulat ang pangalan, direksiyon at numero ng telepono (hindi 
sapilitan ang numero ng telepono).

D

Ipadala sa pamamagitan ng koreo ang aplikasyong ito 
sa direksiyong nakalaan para sa iyong Estado.

HILAGA 

Halimbawa

Tindahan

Woodchuck Road

Pampublikong Paaralan

